
P15 娛樂

■鄧麗欣眼濕濕訴說
病情。 Ig圖片

鄧麗欣將於9月在澳門開演唱
會，消息公布後反應熱烈，近日更
決定加開一場。正當她努力為個唱
綵排，但突然病倒！她於社交平台
拍片談病況，並上載一張接受針灸
治療的照片。片中的她雙眼通紅和
聲音沙啞，我見猶憐。
鄧麗欣欲哭無淚地說：「好

耐未試過把聲咁樣，唔知點解！
之前咳咗好耐，原本就已經好
番，但係突然之間……突然之間
尋日練完歌之後，又咳番喎。咁
咳完之後呢，今日就失聲喇！我
係咪好性感呀把聲？」她又留
言：「兩日前就係宣布演唱會加
場那天，我把聲咁樣，所以心情
非常複雜，不過放心，經過針灸
之後，今日把聲好好多喇。要做
好任何事情，健康都是首要。身
邊好多朋友都病，大家真的要注
意身體，祝願大家都身體健
康。」不少粉絲都叫她好好休息
戰勝病魔。

綵排個唱突失聲
鄧麗欣欲哭無淚

■鄧麗欣接受針灸治
療。 Ig圖片

穿黑色長袖外套的姜濤玩籃球遊戲，熱
得不停用紙巾抹汗及飲水，但全程保

持笑容，相當專業。他受訪時分享消暑心
得，建議大家盡量不要飲冰水：「天氣忽冷
忽熱，加上出入冷氣地方，會令腸唔好，溫
水符合身體溫度。」他續稱必要時會噴消暑
噴霧降溫。
談到早前意外墮海擦損手腳後留疤痕，

姜濤笑言：「男仔有啲疤冇乜所謂！」故不
會做去疤療程。對於盧覓雪於電台節目中批
評他「智商應該有啲問題」，姜濤說：「公
司叫我盡量唔好上網睇，驚影響我心情，所

以我都冇乜太過留意。所有評論一定有佢嘅
主觀性，不過我哋都會用一個客觀心態去睇
自己。」他坦言與盧覓雪不熟，有機會想認
識前輩。

與Anson Lo冇芥蒂

談到經理人花姐早前指奪「我最喜愛乜
乜」獎等如冇實力，但由於姜濤與MIRROR
曾多次奪「我最喜愛」獎，故「鏡粉」斥花
姐踩自己公司的藝人。姜濤表示要為花姐澄
清：「佢講嗰番說話係中間剪咗出嚟，可能
有啲前文後理，代表佢唔係真係咁嘅意思，

因為佢嘅初心都係為我哋好。（斷章取
義？）我未睇過完整片段，但花姐有特登搵
我解釋，佢真係唔係咁嘅意思。」對於言論
引起「鏡粉」不滿，他笑言：「小心啲啦咁
樣！其實我最擔心係佢，因為佢照顧我哋都
遭受好多言論，所以我哋都希望呢件事快啲
完，其實係一件好小嘅事。」
至於Anson Lo早前跟隊友食飯慶生，

但姜濤沒有出席，他解釋當日要綵排及有重
要事而缺席，與對方沒有芥蒂：「我都好想
去，私底下有同佢講生日快樂，有送生日蛋
糕。」

姜濤信花姐
男團 MIRROR 人

氣王姜濤昨日到尖沙咀星光
大道出席籃球活動，吸引近千
「姜糖」撐場。對於早前經理人花
姐（黃慧君）表示奪「我最喜愛乜
乜」獎等如冇實力，姜濤為花姐講好
話，指她言論的前文後理應該被剪
掉：「佢嘅初心都係為我哋

好。」

「佢係為我哋好」

■姜濤指花姐很辛苦，經常
面對流言蜚語。 資料圖片

■早前姜濤墮
海，引起不少猜
測。 資料圖片

為「我最喜愛乜乜」等如冇實力解畫

性感女神陳婉衡（Alycia）今年「520」突然宣布「宅男噩
耗」，在社交平台上載於土耳其拍攝的婚照，宣布與圈外男友結
婚。昔日經常派福利的她開始變得低調，除了分享出席好友簡淑
兒的婚禮外，再沒更新社交平台。前日她終於「女神歸位」，
上載多張穿藍色格仔圖案的比堅尼照片，自稱造型很似生命

麵包的包裝：「Checking into summer with my生命麵
包。」有網民高呼：「陳婉衡復出啦！」更有人

抵死表示生命麵包的銷量應該會上升。

陳婉衡扮生命麵包

F4為五月天合體
由 周 渝

民、言承旭、
吳建豪、朱孝
天組成的 F4
曾紅極一時，
但多年來各自
發展，不少粉
絲都期待他們
再度合體。前晚台灣天團五月天在台北大巨蛋開騷，
主音阿信說：「跟着五月天的時光機，讓我們歡迎
F4。」令台下觀眾發出震耳欲聾的尖叫聲。言承旭
說：「現在好像作夢，沒想過可以站在五月天的舞台
上，好厲害，可以把4個人聚集在台上，一輩子都不
敢想像，謝謝阿信給我們很多力量，也回憶到很多青
春，有點想哭了。」

■姜濤捱熱出席活動，
但全程笑臉迎人。
姜濤香港後援會圖片

■久未更新社交平
台的陳婉衡終於派
福利。 Ig圖片




